BEN-SPKL(04/2005)D

PEJABAT BENDAHARI

KOLEJ UNIVERSITI TEKNOLOGI TUN HUSSEIN ONN

KUiTTHO.PB/10.12/14(     )


             Tarikh:        Mei  2005

SURAT PEKELILING BENDAHARI BIL. 4/2005

Semua Pengurus Bahagian

Kolej Universiti Teknologi Tun Hussein Onn

Y. Bhg. Prof./Tuan /Puan

JANGKA HAYAT ASET YANG DIBENARKAN UNTUK TUJUAN PELUPUSAN

1.0 TUJUAN

Surat Pekeliling ini bertujuan untuk memaklumkan mengenai jangka hayat aset yang dibenarkan untuk tujuan pelupusan. Surat Pekeliling ini adalah tambahan kepada Pekeliling  Bendahari Bil. 8/2001.

2.0 LATARBELAKANG

2.1 Pekeiling Bendahari Bil 8/2001 menerangkan mengenai tatacara pelupusan harta tetap, inventori dan stok di KUiTTHO.

2.2 Mesyuarat Jawatankuasa Sebutharga Universiti bertarikh 12 April 2005 telah memutuskan supaya harta-harta hanya boleh dilupuskan selepas tamat tempoh jangka hayat aset berkenaan.

2.3 Jabatan Audit Negara melalui pengauditan penyata kewangan tahun 2003 telah menyentuh mengenai harta-harta universiti yang dilupuskan sebelum tamat tempoh jangka hayat penggunaannya yang menyebabkan kerugian dari pelupusan harta.


3.0 KAEDAH SEMASA

3.1 PTJ membuat pelupusan berdasarkan keadaan fizikal aset serta kegunaannya tanpa melihat kepada tempoh jangka hayat penggunaannya termasuk :-.

a. Aset yang dibeli baru digunakan dalam tempoh 1 – 2 tahun dan masih dalam keadaan elok telah dilupuskan kerana tidak digunakan lagi.

b. Aset yang digunakan dalam tempoh 1 – 2 tahun telah rosak 

3.2 Kesannya, universiti terpaksa menanggung kerugian akibat dari pelupusan aset kerana masih belum habis disusutnilaikan lagi.

4.0 KAEDAH PELAKSANAAN

4.1 Semua PTJ perlu memastikan harta-harta yang akan dilupuskan memenuhi syarat-syarat yang ditetapkan dalam Pekeliling Bendahari Bil. 8/2001.
4.2 Syarat tambahan berkaitan jangka hayat penggunaan aset berikut mesti diambilkira sebelum aset berkenaan dilupuskan:-

	Nombor Vot
	Jenis Aset
	Jangka hayat penggunaan
	Kadar susutnilai

	32000
	Bangunan
	50 tahun
	2%

	33000
	Kemudahan
	10 tahun
	10%

	34000
	Kenderaan
	5 tahun
	20%

	35100
	Perabot & alat kelengkapan pejabat
	5 tahun
	20%

	35200 – 35999
	Alat-alat kelengkapan
	4 tahun
	25%


4.3 Sekiranya PTJ masih ingin melupuskan aset sebelum tempoh yang ditetapkan, satu laporan perlu disediakan kepada Pejabat Bendahari bagi tujuan kelulusan dengan menyertakan justifikasi yang kukuh sebelum permohonan dimajukan kepada Urusetia Pelupusan di PPH. Format laporan adalah seperti di Lampiran A.

4.4 Pejabat Bendahari akan mengeluarkan surat kepada Urusetia Pelupusan di PPH dan PTJ sama ada kelulusan diberi atau sebaliknya. Sekiranya diluluskan, PTJ bolehlah menguruskan permohonan pelupusan seperti yang ditetapkan.
4.5 Semua Ketua PTJ adalah bertanggungjawab memastikan aset-aset yang dibeli di bawah kawalannya diselenggara, dijaga dan direkod dengan baik supaya aset-aset berkenaan dapat digunakan sekurang-kurangnya sehingga jangkaan hayat penggunaannya

5.0 KUATKUASA

Surat Pekeliling Bendahari ini berkuatkuasa pada tarikh ianya dikeluarkan.

Kerjasama dan perhatian Y. Bhg Prof./Tuan/Puan adalah diharapkan agar dapat memanjangkan perkara ini kepada staf di bahagian masing-masing.

Sekian, terima kasih.

“BERKHIDMAT UNTUK NEGARA”

Yang benar

